भारत सरकार
रेल मंत्रालय
राज्य सभा
28.12.2018 के 
अतारांकित प्रश्न सं. 1888 का उत्तर
सबरी रेलवे परियोजना का निधीयन
1888.
श्री के. के. रागेश:


क्या रेल मंत्री यह बताने की कृपा करेंगे कि:

(1) क्‍या केरल सरकार द्वारा सबरी रेलवे परियोजना की 100 प्रतिशत लागत को केन्‍द्र द्वारा उठाने का अनुरोध विचाराधीन है;
(2) यदि हां, तो क्‍या इस संबंध में कोई निर्णय भविष्‍य में लिया जाएगा; और
(3) यदि हां, तो इस अनुरोध को स्‍वीकृति देने में विलम्‍ब के क्‍या कारण हैं?

उत्तर
रेल मंत्रालय में राज्य मंत्री (श्री राजेन गोहांई)

(क) से (ग): अंगमाली-सबरीमाला नई लाइन परियोजना के लिए, नवंबर, 2015 में केरल सरकार ने उपरोक्त परियोजना की लागत का 50% साझा करने के लिए सहमति दी थी। बहरहाल, नवंबर, 2016 में राज्य सरकार ने रेलवे निधि से इस परियोजना को निष्पादित करने का अनुरोध किया था।

     संरेखण मुद्दों और भूमि लागत में असामान्य वृद्धि के कारण, परियोजना की लागत 550 करोड़ रु. से बढ़कर 2815 करोड़ रु. हो गई है। भूमि लागत 22.82 करोड़ रु. (मूल अनुमान के आधार पर) से बढ़ाकर 965 करोड़ रु. कर दी गई है। संरेखण मुद्दों और भूमि लागत में असामान्य वृद्धि के कारण परियोजना की लागत में वृद्धि के कारण, राज्य सरकार से अनुरोध किया गया है कि वह परियोजना की 50% लागत को साझा करना जारी रखे।

